
RESUMO EXECUTIVO

Este informe forma parte do da
Rede Europea de Loita contra a Pobreza e a Exclusion Social (EAPN-Espafia)' que avalia
o cumprimento dos Obxectivos de Desenvolvemento Sostible (ODS) da Axenda 2030,
especialmente o ODS 1, que busca reducir & metade a pobreza en todas as suas

formas.

O informe, baseado en datos oficiais como a Enquisa de Condiciéns de Vida 2024 do
INE, analiza o risco de pobreza e exclusiéon social a través do indicador AROPE, que
combina tres factores: risco de pobreza, baixa intensidade laboral no fogar e carencia

material e social severa.

O XV Informe O Estado da Pobreza en Galicia 2025 mediante a andlise da Enquisa de
Condicidns de Vida 2025, o Atlas de distribucién de renda nos fogares do INE, datos
do Ministerio de Inclusién, Seguridade Social e Migraciéons e do Instituto Galego de
Estatistica (IGE), mostran unha notable mellora nos principais indicadores

empregados para a medicién da pobreza, a exclusién social e a desigualdade.

Son tamén evidentes as enormes dificultades de acceso a unha vivenda digna,
axeitada e accesible principalmente para aquelas persoas en pobreza e para as que
viven de alugueiro. Unha cuestién que desenvolvemos no

que

publicamos este ano?.

En primeiro lugar, respecto & informacién recollida na Enquisa de Condiciéns de Vida
(ECV), debe recordarse especificamente que os datos da renda dos fogares refirense
ao ano anterior da enquisa, polo que todos os indicadores derivados dos ingresos das

persoas refirense ao 2023.

Por outro lado, os indicadores de carencia material e de vivenda corresponden ao
2024 ¢, polo tanto incorporan os efectos e reflexan a mellora na calidade de vida que
se produciu ese ano.

Neste contexto, os indicadores de pobreza e desigualdade do informe recollen como
comeza a superarse a crise do custe da vida e os efectos positivos das politicas
sociais, que reflexan a mellora da calidade de vida que se produciu este ano.

O aumento das rendas medias é unha das claves para a reducién da pobreza, pero
as pensions por xubilacion e supervivencia xogan tamén un papel fundamental na

T XV Informe El Estado de la Pobreza en Espafia 2025 (EAPN - ES):

2VIIl Informe situacion 2024: Asegurando o dereito a unha vivenda digna, axeitada e accesible en Galicia:


https://www.eapn.es/estadodepobreza/ARCHIVO/documentos/XV-informe-EL-ESTADO-DE-LA-POBREZA-2025-Capitulo-1.pdf
https://eapn-galicia.com/wp-content/uploads/2024/10/Informe-situacion-vivenda-2024.-Asegurando-o-dereito-a-unha-vivenda-digna-axeitada-e-accesible.-Version-final-1.pdf
https://eapn-galicia.com/wp-content/uploads/2024/10/Informe-situacion-vivenda-2024.-Asegurando-o-dereito-a-unha-vivenda-digna-axeitada-e-accesible.-Version-final-1.pdf
https://www.eapn.es/estadodepobreza/ARCHIVO/documentos/XV-informe-EL-ESTADO-DE-LA-POBREZA-2025-Capitulo-1.pdf
https://www.eapn.es/estadodepobreza/ARCHIVO/documentos/XV-informe-EL-ESTADO-DE-LA-POBREZA-2025-Capitulo-1.pdf
https://eapn-galicia.com/wp-content/uploads/2024/10/Informe-situacion-vivenda-2024.-Asegurando-o-dereito-a-unha-vivenda-digna-axeitada-e-accesible.-Version-final-1.pdf
https://eapn-galicia.com/wp-content/uploads/2024/10/Informe-situacion-vivenda-2024.-Asegurando-o-dereito-a-unha-vivenda-digna-axeitada-e-accesible.-Version-final-1.pdf

contencion da pobreza. Por Ultimo, hai que sinalar o mellorable efecto redutor da
pobreza que tefien o resto de prestaciéns publicas.

Non obstante, convén ter cautela, posto que os resultados seguen mostrando cifras
elevadas e permanecen unha serie de problemas estruturais aos que segue sen
atoparse solucion.

A continuacidn, mostranse os principais resultados e conclusidons dos distintos
indicadores do informe.

RISCO DE POBREZA E/OU EXCLUSION

No 2024 case 509.000 persoas residentes en Galicia - o 18,8% da poboacidn
estaba en risco de pobreza e/ou exclusidon social (AROPE), 180.000 persoas
menos que no 2023.

Os indicadores, en especial o de pobreza, mantéiiense por debaixo dos do
conxunto do estado, onde a taxa AROPE baixa do 26,5% no 2023 ao 25,8% no
2024.

Os datos recollen como comeza a superarse a crise do custe da vida e os efectos
positivos das politicas sociais. Ademais, os indicadores de carencia material e
social severa recollen a mellora da calidade de vida que se produciu en 2024. A

vivenda continda a ser un factor de empobrecemento

Pese a que en Galicia a situacion tifia experimentado un empeoramento, grazas a
reducion dos indicadores acércase a cumprir cos obxectivos marcados pola Axenda
2030, para a cal deberia ter sido 1,4 puntos inferior, é dicir, case 38.000 persoas
menos en situacion de risco de pobreza e/ou exclusion social.

Mellora a taxa de pobreza feminina e reducese a fenda de xénero. Das case
509.000 persoas que no 2024 estaban en risco de pobreza e/ou exclusién social,
preto de 228.000 eran homes (uns 77.000 menos, 6 puntos) e case 281.000
mulleres (103.000 menos, 7,4 puntos). Redlcese a feminizacién da pobreza.

O risco de pobreza e exclusién infantil e xuvenil diminie a minimos histéricos
da serie estudada e tefien as taxas mais baixas por grupo de idade, 0 17,5%, en
2024. O grupo de maiores de 64 anos diminule ainda que en menor medida a taxa
AROPE (18,9%, 5,6 puntos menos que en 2023).

Diminue a taxa de pobreza nos fogares con nenos e nenas, en 2024 o 15,7%
esta en AROPE (15,7 puntos menos que en 2023), fronte ao 21,0% que vive sen
menores (3,3 puntos menos que en 2023). Revértese a tendencia de que ter fillos e
fillas é un factor de empobrecemento.

Baixa a pobreza das persoas residentes en fogares monoparentais (mais do 80%
encabezados por mulleres) ao 50,3%. Esta cifra supdn un descenso de 2,4 puntos
respecto ao ano anterior (52,7%) e afecta a reduciéon da pobreza infantil e tamén
a reducion da pobreza en fogares con menores.



Nas zonas urbanas e rurais rexistrouse un descenso da taxa AROPE no ultimo
ano. Detéctase unha maiorincidencia do indicador AROPE nas zonas rurais (20,5%)
que nas urbanas (18,2%).

Vivir de alugueiro é un factor de empobrecemento. A poboacién que vive de
alugueiro ten unha taxa AROPE de 36,1% fronte a poboacién que vive en
propiedade cunha taxa do 14.8%.

A discapacidade é un factor determinante para estar en risco de pobreza e
exclusion social. As persoas que tefien algunha discapacidade tefien unha taxa de
pobreza e exclusion social (AROPE) do 28,7% fronte as persoas sen discapacidade
cunha taxa do 15,8%.

RISCO DE POBREZA

A taxa de pobreza rediicese e pasa do 19,4% en 2023 ao 14,2% en 2024, ¢
dicir, mais de 384.000 persoas, das cales mais de 216.000 son mulleres e 168.000
son homes. A taxa de pobreza a nivel nacional reducese lixeiramente pasando do

20,2% en 2023 a0 19,7% en 2024.

POBREZA SEVERA

A taxa de pobreza severa (con ingresos maximos de 644€ mensuais nun fogar
dunha persoa ou 1.351€ no de dous adultos e dous nenos ou nenas) redicese do
7,0% ao 5,9% (1,1 puntos menos) unhas 160.000 persoas, € segue a manterse
por debaixo da media estatal (8,4%, 2,5 puntos mais alta).

POBREZA E PENSIONS

370.261 pensions de galegas e galegos estan por debaixo do limiar da
pobreza (827€ ao mes en 14 pagas), 0 47,4% do total. 11,8 puntos mais que a nivel
nacional (35,6%).

Un 20,3% de pensiéns estan por debaixo do limiar da pobreza severa, un total
de 158.406, o que supdn estabilidade con respecto ao ano anterior (20,2%).

O 63,6% das pensions de viuvez, a inmensa maioria correspondentes a mulleres,
tefien un importe inferior ao limiar de pobreza, dato inferior ao 2023 (63,6%).
Aumentaron as pensions por viuvez por debaixo do limiar da pobreza severa
do 36,6% en 2023 ao 42,4% en 2024.

Grazas ao efecto das pensions, a pobreza rediicese 59,5 puntos na poboacion
de 65 anos e mais e 9,2 puntos na poboacion entre 0 e 64 anos, ¢ dicir, de non
haber pensiéns en Galicia haberia 557.000 persoas de 65 anos e mais en pobreza
(428.000 mais).

BAIXA INTENSIDADE DE TRABALLO NO FOGAR (BITH)

No 2024, o 7,1% da poboacién menor de 65 anos residente en Galicia vivia en
fogares con baixa intensidade no emprego (nos que se traballa menos do 20%
do seu potencial de emprego). o que se traduce nunhas 141.000 persoas, 9.000
menos que no 2023 (7,5%).



Aumenta lixeiramente a fenda de xénero na taxa BITH, o que se debe en gran
medida a un maior descenso do indicador entre os homes que pasou dun 7,4% en
2023 a un 6,7% en 2024. Con este dato, a taxa BITH das mulleres (7,5%)
estancase e volve distanciarse con respecto a dos homes.

A pesares dun incremento das taxas de emprego nas mulleres e da reducién da
fenda salarial estas traballan en maiores condiciéns de precariedade laboral e
soportan unha maior proporcion de persoas con xornada a tempo parcial
(21,1% vs 6,6 %)*. Todo isto determina ingresos mais baixos entre as mulleres en
salarios e pensions.

CARENCIA MATERIAL E SOCIAL SEVERA (CMSS)

O indicador de Carencia Material e Social Severa situase no 4,8%
experimentando un notable descenso con respecto ao ano anterior (8,2%), o que
se traduce en case 130.000 persoas nesa situacion en Galicia, 91.000 menos que
no 2023.

Todos os elementos que compofien o indicador de Carencia Material e Social
Severa melloran. A pesares disto continlian a manterse elevadas as taxa de persoas
non poden permitirse manter a vivenda a unha temperatura axeitada, que
pasou 21,6 % no 2023 ao 16,6% no 2024 ou as persoas que non tefien capacidade
para afrontar gastos imprevistos (que pasou dun 29,2% en 2023 a un 26,8% en
2024).

Por sexo, os datos de Carencia Material e Social Severa descenden en ambolos
dous casos respecto ao 2023. Ainda que, baixa mais entre as mulleres (4,1 puntos)
que entre os homes (2,6 puntos). Pero continlia a ser superior a taxa feminina (un
5,1%) o que se traduce en case 72.000 mulleres en CMSS, mentres que a taxa
masculina rexistra un 4,5% (é dicir, arredor duns 59.000 homes en CMSS).

A CMSS dos fogares con menores é superior a dos fogares sen menores (4,5%).
En 2024, esta diferenza reduciuse en comparacién co ano anterior, debido ao maior
descenso deste indicador nos fogares con menores, que pasou dun 10,2% a un
5,1%.

A Carencia Material e Social Severa mantense mais elevada nas areas urbanas
(descende 4,6 puntos respecto do 2023 ata o 4,9% en 2024); e descende con
menor intensidade nas zonas rurais (do 5,4% en 2023 ao 4,7% en 2024).

Contintian a darse taxas de CMSS moito mais elevadas entre as persoas que
viven de alugueiro (14,6%) fronte a aquelas que viven en propiedade (2,9%).

A taxa de persoas con discapacidade que esta en CMSS (7,9%) é maior para
aquelas que non teiien ningunha discapacidade (3,5%). A pesares de que en
ambos grupos sociais baixa, a fenda entre ambos increméntase. No 2023 hai unha
diferenza de 3,5 puntos mentres que no 2024 é do 4,4 puntos porcentuais.

3 O Gltimo dato de ocupados por tipo de xornada e sexo da enquisa de Actividad econdémica, ocupacién
e paro do INE, é do 2023:


https://www.ine.es/jaxiT3/Tabla.htm?t=4235

RENDA MEDIA

As rendas experimentaron un notable crecemento respecto ao ano anterior. A
renda media por persoa en Galicia incrementouse ata os 14.558€, cun aumento
de 1.411€ con respecto ao 2023 (reducindo a distancia coa media estatal que en
2024 se incrementou ata os 14.807€, cun aumento de 725€ con respecto ao ano
anterior).

Ao ter en conta a variacién do coste da vida coa actualizacion dos datos segundo
o Indice de Prezos de Consumo (IPC), que foi do 34,1%, en termos de 2009 o seu
valor real é de 10.856€". Polo tanto, o incremento real da renda dende o ano
2008 ata o0 2024 en Galicia, seria de 1.374€.

DESIGUALDADE

A reducion da taxa de pobreza e as medidas de apoio & clase media e baixa
permitiron mellorar os indicadores de desigualdade. O indice de Gini galego
baixou lixeiramente, d un 27,4 en 2023 a un 26,8% en 2024, e permaneceu inferior
ao indice estatal, en concreto 4,4 puntos. Tratase da comunidade auténoma con
menos desigualdade.

En Galicia hai mais poboacién da que corresponderia ao grupo central (do decil
4 ao 8), menos nos estratos mais vulnerables (deciles 1,2 e 3) e mais privilexiados
(deciles 9 e 10).

O PAPEL DAS ADMINISTRACIONS DO ESTADO

De non existir ningunha transferencia publica (Estado, Xunta ou concellos) en
Galicia en 2024 a situaciéon de pobreza chegaria ao 42,3% (aumentando un
197,6%, 28,1 puntos). Actualmente a taxa de pobreza é do 14,2%, é dicir, 384.000
persoas, de non existir ningunha transferencia ese nimero ampliariase a mais
de 1.144.000 persoas, 760.000 mais que a cifra actual.

O impacto das pensions de xubilacion e supervivencia en Galicia € maior que a
nivel nacional: mentres que manter as pensions de xubilacién e supervivencia
reduce a pobreza en Galicia 22,5 puntos, a nivel nacional o fai en 16,6 puntos.

Si soamente se mantivesen as pensions de xubilacion e supervivencia e non
houbera ningunha outra transferencia a taxa de pobreza alcanzaria 0 19,8 % da
poboacién galega (5,6 puntos mais), é dicir, unhas 536.000 persoas en total
(152.000 mais) o que confirma a importancia do sistema de proteccion mais ala das
pensions.

A taxa de pobreza severa foi do 5,9%, é dicir, unhas 160.000 persoas, de non existir
ningunha transferencia, a taxa de pobreza aumentaria en termos absolutos
case 842.000 persoas, ¢ dicir, case 682.000 persoas mais. Se mantemos as
pensions por xubilacion e supervivencia, e non houbera ningunha outra
transferencia, a taxa de pobreza severa subiria ata 0 9,6%, ¢ dicir, case 260.000
persoas, unhas 100.000 mais que as que hai actualmente

4 Renda real= Renda nominal / (1+ taxa de variacién do IPC).
Taxa de variacién do IPC (2008 e 2024): 34,1%



As pensiéns por xubilacién e supervivencia reducen a pobreza 59,5 puntos
entre as persoas de 65 anos ou mais, tamén o fan 9,2 puntos entre o resto da
poboaciéon, mais do que o fan no resto de prestacions. Actualmente, a taxa de
pobreza da poboacién 65 anos e mais é do 17,9%, é dicir, unhas 129.000 persoas.
Si se retirasen as pensions de xubilacion e supervivencia, a pobreza neste
grupo de idade seria dun 77,4% (59,5 puntos mais), o que implicaria que
557.000 persoas maiores de 65 anos estarian en pobreza en Galicia.

A pesar de que o crecemento da renda é proporcionalmente mais elevado no grupo
mais pobre, non pode deixar de notarse que a inxeccion de renda por unidade de
consumo nos tres deciles mais altos é case o dobre (1,9 veces) de elevada que
nos dous deciles mais baixos.

As prestacions de proteccion a familia, vinculadas 4 maternidade ou ao coidado
de menores e persoas maiores chegan ao 4,6% da poboacién (1,3 puntos menos
que a nivel estatal) e as prestaciéns de garantia de renda tefien unha extension
menor entre a poboaciéon galega (4,3%) que entre o total nacional (7,2%). En
contraste, as axudas a vivenda, en 2024 chegan ao 2,3% da poboacién de
Galicia, valor similar ao que se da a nivel nacional (2,2%).

A Coruiia, Lugo e Ferrol son as cidades galegas con maior gasto social por
habitante (125,95 €, 107,64 € e 105,89 €), e pola contra Vigo e Pontevedra as que
menos invisten nesta materia (72,79 € e 48,65 €).

A EMERXENCIA DA VIVENDA CONTINUA

Continla a emerxencia residencial e de acceso a unha vivenda digna, axeitada e
accesible: as persoas en pobreza destinan un 33,2% dos seus ingresos a
vivenda e 0 22,6% das persoas en pobreza dedican mais do 40% da sta renda
dispoiiible a gastos de vivenda.

No 2024, o 4,6% da poboacién en Galicia experimentou retrasos no pago de
facturas de subministros como a luz e o gas, fronte ao 9,8% de poboacion

nacional. Este ano reducese 1,8 puntos respecto ao 2023 e sitlase preto do nivel
de 2019.

O 5,1% da poboacién de Galicia reside en fogares con falta de espazo. Este
resultado crece 0,6 puntos respecto ao ano anterior, pese a que continda
permanecendo por debaixo do dato a nivel nacional (9,2%).



Informe realizado co financiamento da Conselleria de Politica Social da Xunta de Galicia
a través do Convenio 2025 para a Coordinacién, optimizacién dos recursos e sinerxias
de actuacién das entidades integrantes que tefien como finalidade a loita contra a
pobreza e a exclusidn social.

